
Чизма геометрияда перспектив ясашлар билан яққоллик тасвирланади. Ортоганал 

проекциялар усулидаги тасвирларда ўлчамларнинг қулайлиги мавжуд бўлса уларни 

яна бир ҳолат билан тўлдирувчи аксонометрик проекциялаш усули мавжуддир. 

Аксонометрик проекцияларни қисқача «Аксонометрия» ҳам деб юритилади. 

Аксанометрияни қачон қаерда пайдо  бўлган номалумдир. Аммо бу усулни 

таҳминларга     асосан қадимги Грециядаги тасвирларда учратиш мумкин. 

 
Буни 1-расмдаги ҳолатдан камончининг камон отиш ҳолатидаги туришидан 

кўриш мумкин. Расмдан кўринишича камончининг қадди-қоматини яққоллигини 

тасвирланиши, унинг камонини барча элементларини яққол тасвирлаб туришидир. Бу 

  1-расм. 

тасвир ўша пайтда Египетликларга таниш бўлмаган аммо ҳозирги замонда қийшиқ 

бурчакли фронтал аксонометрияга ўхшайди. 

Геометрия, қурилиш ишлари, механика ва бошқа сохалардан тасвирлаш учун 

амалий ишларни бажаришда анча мураккаброқ бўлган перспектив ясашлар усули 

ўрнига ҳозирги замонда аксонаметрик проекциялари усули пайдо бўлди. Бирор бир 

илмий назарий асослар бўлмаганлиги учун «Бу усул дастлаб ихтиѐрий равишда 

тасвирлашнинг бирор бир шартли усули деб қаралди» деган фикрларни улуғ рус олими 

тарихнавис, Н.А.Рынин ѐзиб қолдирган. 

Аксонаметрия тўлқинли перспектива ҳам деб юритилган. Чунки аксонометрия 

ҳам перспектива сингари текисликка (аксонаметрия текислигига) тасвирланиб, бу 

тасвир уч ўлчамли фазони ифодалаган ҳамда тасвирлар аниқ бўлмаган қоидалар 

асосида кўринишини қулайлигини ѐки яққоллигига қараб бажарилган. Бунда параллел 

чизиқлар параллел вазиятларда чизилган. Аксонометриядаги тасвирлар ўз 

ўлчамларини сақлаб қоладиган қилиб чизилган. Бундай тасвирлар биринчи навбатда 

картографлар ва ҳарбийлар учун зарур бўлган. 

Птоламей (I а) даврларидан бошлаб XVIII асргача шаҳарлар плани қуш 

парвозидан тасвирланган. Бунда бинолар тасвирлари вертикал ҳолатда 

жойлаштирилган. 

Бундай тасвирлаш усулларини китоб миниатураларида ҳам кўриш мумкин. XVI 

асрдан бошлаб ҳозирги замон аксонаметриясига ўхшатиб бажарилган техник расмлар 

ва чизмалар пайдо бўла бошланди. Улуғ олим Кеппернинг 1619 йилда ѐзилган «Дунѐ 

гармонияси» асарида чизган аксонаметрия тасвирлари 2-расмда келтирилган. 2-расмда 

кубнинг изометрик проекцияси мунтазам олти бурчак кўринишда бажарилган. 2- 

расмда куб ва унинг ичидаги октаэдрнинг тасвири Ковалер проекцияларда чизилган. 

Аммо олим бу тасвирларни ясаш назариясини ѐзиб қолдирмаган. 

1738 йилда Француз меъмори Фрезье тошни қирқиш асарида кубни унинг 

диогоналига перпендикуляр бўлган текисликдаги тўғри бурчакли проекцияси 

мунтазам олти бурчак бўлишини исботлаган. Бу асарда у ўша замонда маълум бўлган 

барча тасвир усуллари аппаратларини келтиради. Яъни фигураларнинг икки 

текисликдаги ортогонал проекциялари, меъморчилик фрагментларининг 

перспективаларини ясаш, текис эгри чизиқлар, кесишувчи сиртлар, сводлар, 

блокларнинг яққол тасвирларини ясаш учун уларнинг аксонометрик проекцияларини 

баѐн этган. 

Аксонометрия сўзи грекча бўлиб, ахоn-ўқ ва metrion-ўлчайман. Яъни ўқлар 

бўйича ўлчайман деган маънони билдиради. 

Энди аксонометрик ўқлар тўғрисидаги маълумотларни келтирамиз. 

Ҳар бир фазовий жисмда унинг эни, бўйи ва баландлигини ўлчаш учун уларга 

параллел қилиб учта ўзаро перпендикуляр бўлган ўқларни белгилаш мумкин. Бу учта 

ўзаро перпендикуляр жисмнинг аксонометрия текислигидаги тасвирларга нисбатан 

қандай жойлашгани бўлиши мумкинлигини билиш зарур. 

  а) 

 б) 

  б) 

Тўғри бурчакли ох, оу, оz ўқли кординаталар системасини (Декарт системаси) 

тасвирлар ясаш учун биринчи бўлиб Рене Декарт перспекективага қўллаган. 

Декартнинг замондоши Жерар Дезарг аксонометрик тасвирлар ясашда ох ва оz 

ўқларни картина текислигида жойлаштириб, оу ўқини унга перпендикуляр қилиб 

олган. 

Аксонометрик проекциялашда проекцияловчи нурлар ўзаро параллел 

бўлганликлари учун уни перспектив ясашлардаги кўриш нуқтасини чексиз 

узоқлаштирилган хусусий ҳол деб қараш мумкин. Бундай хулосани биринчи марта 

немис олими Н.Г.Ламберти берган. Математикларнинг янги фани, аналитик геометрия 

фанига қизиқиб юрган пайтларида Ламберти ўз фикрларини ўзгартирмасдан 

геометрия фани фидойиси бўлганини сақлаган ҳолда у илмий ишларини тасвирлар 

ясашнинг янги усулларини яратишга бағишлади. У ўзининг “Ихтиѐрий перспектива” 

асарида текис чизмада аксонаметрик тасвирларни реконструкция қилган. 

Аксонометрик тасвирлар назариясини бойитишда ўз ҳиссаларини қўшган қуйидаги 

олимларни ҳам киритиш  мумкин. 

Фейрич-Кемберидж философлар жамиятида маъруза ўқиганда биринчи марта 

изометрик проекциялар назарияси тўғрисида маълумот бериб, бу терминни биринчи 

бўлиб ишлатган. Шундан сўнг у ўз кафедрасини қолдириб изометрияни мукаммал, ҳар 

томонлама чуқур ишлаб чиқиб, Англиянинг турли саноат марказларига бориб, 

техникларни ўзининг яратган усули билан таништириб техник чизмаларни тузишда 

қатнашган. 

Аксонометрик проекциялар назарияси бўйича улуғ математик Карл Гаусс ҳам 

четда қолмаган. У 1830-1850 йилларда ўқиган маърузаларида аксонаметриянинг асосий 

теоремасининг исботсиз кўринишда баѐн қилган. 

1853 йилда немис олими Карл Польке томонидан аксонаметриянинг асосий 

теоремасининг ҳусусий холини исботлади. 

1862 йилда Швейцариялик олим Карл Шварц томонидан аксонаметриянинг 

асосий теоремаси умумий кўриниш холида исботланди. 

Теорема мазмуни қуйдагича: Бир нуқтадан чиққан текисликдаги ҳар қандай учта 

кесма фазодаги бир нуқтадан чиқувчи ва ўзаро перпендикуляр бўлган тенг 

кесмаларнинг параллел проекциялари деб қараш мумкин. XIX аср ўрталаридан бошлаб 

аксонометрик проекциялар чизма геометриянинг мустақил ва асосий бўлимларидан 

бири бўлиб ўзининг илмий йўналишига эга бўлган. 

Аксонометрик проекциялар назариясидан монографиялар, дарсликлар ва ўқув 

қўлланмалар, илмий ишлар тўпламлари яратилди ҳамда илмий конференцияларда 

алоҳида махсус секциялар ажратилди ва бир қатор илмий ишлар ҳимоя қилинди. 

Аксонометрик проекцияларнинг амалиѐтда қўлланилиши жуда кўп соҳаларни 

қамраб олади. Бу проекциялаш усули билан ортогонал проекциялаш назариясини 

тушунтириш ѐки илюстрация қилишга кенг қўлланилади. 

Қурилиш ва саноатнинг турли соҳалари, геология, кристалогия, тоғ ишлари, 

гидротехника, каби соҳаларга тегишли масалаларни ечишдаги яққол 

тасвирларни ясашда ҳамда геометрик фигураларнинг яққол тасвирларини 

ясашда кенг қўлланилди 

